
Babban Darektan Hukumar BunKasa Harkokin Kanana da Matsaikatan Harkokin
Kasuwanci, (SMEDAN), Alhaji Bature Umar Massari

Babban Bako Mai Jawabi, Ndidi Nwuneli

Sauran masu jawabai

Manema labaru

mahalarta; zan so cewa,

da sauran wanda ya kamaci a ambata!

Ina mai farin cikin da na kasance, a nan, domin yin murnar irin nasarar da wadannan
tarurruka, biyu, suka samu, game da harkokin kasuwanci.

Shguaba Barack Obama, na bayar da gagarumin fifiko ga harkokin kasuwanci,
musamman, kasuwancin matasa, a aikinsa na shugaba. A cikin jawabinsa, na farko, ga
matasa, a Birnin AlKahira, ya bayyana tsare-tsaren gudanar da Babban Taron Harkokin
Kasuwanci, domin ya ga irin dangantakar dake tsakanin kasuwanci, da wannan kalmar,
watau “abubuwan dake da muhimmanci ga rayuwar jama’a, a kullum, ciki har da ayyuka
da kuma ciyar da iyalinmu.”

Bugu ga Kari, a Babban Taron Harkokin Kasuwancin Duniya, na farko, a 2010, Shugaba
Obama, ya yi tattaki zuwa Cibiyar Dabaru da KirKire-KirKiren Duniya, ta Kasar
Malaysia, musamman domin ya nuna goyon bayansa da gwamnatocin dake dagewa ga
harkokin kasuwancin matasa.

Kamar yadda Shugab Obama kan yi, na tunatar da dukanmu, dake da wata damar rayuwa
a Afrika, “Nahiyar Afrika ce, ‘yar Karamar nahiyar dake da tattalin arzikin da ya fi
kowace bunKasa, inda matasa ke da hasashe da kuma hanKoro.” Kuma, kamar yadda na
yi tattaki, a ko’ina cikin Nijeriya, nikan ji dadin irin yadda matasa ke da dabaru da kuma
sha’awa ga harkokin kasuwancin Nijeriya da neman zama ‘yan kasuwa, kamar dukanmu
dake nan, a yau.

Nijeriya, ita ce kan gaba, a Kasashen Afrika. Ita ke da tattalin arzikin da ya fi na kowa.
Kuma ita ta fi kowace Kasa yawan matasa. A nan ne, ake da makomar shugabancin
Afrika, da zai fito.



A sakamakon taron Washington Mandela, a lokacin bazarar da ta wuce, a Birnin
Washington DC, shugaba ya bayyana Kaddamar da shirin Gagarumin Kwas Kan
Harkokin Yanar-gizo, wanda zai wadata dubban matasan ‘yan kasuwa, a Afrika, da
kafofin Kara samun Kwarewa, da ilmantuwa game da harkokin yanar-gizo. Ina farin cikin
da rahoton wadannan kwasa-kwasai, yanzu, da ake gudanarwa, a Cibiyar Tunawa da
Rosa Parks, ta Ofishin Jakadancin Amirka, nan daura da mu. Ina roKon kowannenmu da
ya ziyarci cibiyar, idan har ba a yi ba, domin ganin irin yadda zai yi amfani da wadannan
kwasa-kwasai na yanar-gizo, wajen samun Karin Kwarewa kan harkokin kasuwanci.

Kamar yadda Sakataren Gwamnati, John Kerry, ya bayyana, wani matashi, a Amirka,
Mark Zuckerberg, na da shekaru 19 ne, lokacin da ya Kaddamar da shafin Facebook,
wani dandalin harkokin bayanan yanar-gizon da ta kawo juyi, a halayyar da ta shafi mafi
yawanmu, da abokanmu da takwarorinmu, a daukacin duniya. Kuma ba ni da shakkar
cewa, wadanda ke wurin nan, a yau, ba a rasa irin su “Mark” ba, da “Maria”
Zuckerbergs, wadanda ke cike da tunanin dake da alfahun da zai kawu juyin rayuwa a
Kungiyoyin Nijeriya.

A nan, Birnin Abuja, Ofishin Jakadancin Amirka, ta hannun sassan harkokin tattalin
arziki da huldarmu, da kuma hukumar USAID, muna gagarumin mayar da hankali kan
harkokin kasuwanci, a matsayin Kudurinmu, na taimaka wa bambanci da Karfafa tattalin
arzikin Nijeriya. Daga cikin KoKarin da muke yi, a fannin na harkokin kasuwanci, muna
harin noma da tsabtace yanayin muhalli:

Gwamnatin Amirka, ta hannun hukumar ta USAID, na hada hannu da Syngenta, wata
hukumar Harkokin cinikin amfanin noma, ta Amirka, wajen inganta rarrabawa da kuma
amfani da kayayyakin noman masu Karamin Karfi. Muna tallafa albarkatu da masaniyar
kamfanoni da gwamnatin Nijeriya, domin inganta manufar rungumar da gwamnatin
Nijeriya ta yi, na janye harkokin samu da rarraba kayayyakin noma, ya zuwa sabuwar
damar harkokin kasuwanci ga kamfanoni.

Wannan shirin na Fadada Harkokin Noma, zai ci dolar Amirka miliyan shida, a cikin
shekaru uku, na Hadin Gwiwar Ci Gaban Duniya, tare da tallafin kudade daga
gwamnatin Amirka, da Ma’aikatar Noma, ta Tarayya da kuma Shirin na Syngenta, a
Nijeriya.

Har ila yau, mun yi lamunin rancen dolar Amirka miliyan biyar, ta hannun Hukumar
Bunkasa Basussuka, don tallafa wa Kanana da matsakaitan harkokin kasuwancin dake
son bunKasa ayyukansu, na kakkafawa da gyaran harkokin wutar lantarkin da ta wuce ta
"turakun wutar lantarki," musamman, a yankunan karkarar Nijeriya.

‘Yan kasuwar Nijeriya, da dama, sun samu lambar girmamawar Kalubalen Samar Da
Wutar Lantarkin Afrika Mai Zaman Kanta. Asusun BunKasa Nahiyar Afrika na Amirka
ne, ya shirya wannan gasar, tare da hadin gwiwar Kamfanin General Electric da
gwamnatin Amirka. Kowanne, daga cikin kamfanonin hudu, zai samu tallafin dolar



Amirka dubu 100, domin fito da basirarsa, ta wadata tsabtatacciyar wutar lantarki, da
babu ruwanta da turakun wutar lantarki, ga al’'umma.

Kuma, mai yiwuwa, ta hanyoyi da dama, dake da muhimmanci, za mu mayar da hankali
ga tallafawa da kuma horar da matasan ‘yan kasuwar Nijeriya. Ta wannan fannin, muna
matuKar farin cikin Ndidi Nwuneli, na nan, domin yi ma na jagoranci da gabatar da
wadanda za su koyar. Ndidi gagarumin dan kasuwar Nijeriya da Amirka ne, kuma wanda
ya kafa Shirin LEAP, a Afrika, kuma babban bako.

Za mu wadata masanar na harkokin kasuwancin Nijeriya da Amirka, da duk abinda ya
kamata, domin wannan kwas. Ina mai farin ciki, matuKa, da irin yadda aka shirye taron,
da kuma masaniyar wadanda za su kasance masu jawabai da gabatar da Kasidu. Har ila
yau, muna matuKar farin cikin samun taimakon Hukumar Inganta Harkokin Kanana da
Matsakaitan ‘Yan Kasuwa, a Nijeriya, da kuma Babban Darektanta, Alhaji Bature Umar
Masari. An san irin KoKarin da Dokta Masari ke yi, ga matasan ‘yan kasuwar Nijeriya,
kuma muna godiya.

A gaskiya, wannan kuma, wani bangare ne, na faffadan jerin shirye-shiryen da muka
tsara, kuma za mu ci gaba da shiryewa da tallafawa, a taron watan na Nuwamba, mai
suna “Watan Harkokin Kasuwancin Duniya.” Muna ta kuma shirye tarurruka ta hanyar
majigi, kai-tsaye, da gabatar da Kasidu, daga tsofaffin daliban shirinmu, kan harkokin
kasuwanci, a cibiyoyin Rosa Parks Center, da ta Al’adun Gargajiyar Amirka, dake
ofishin jakadancin.

Ina so kuma a lura cewa, shiga wannan taron, zai sa ka zama a cikin jerin sunayen da za
mu rika jibinta, domin samun sanarwa, da gayyata, akai-akai, ta shiga harkokin
kasuwanci, nan gaba.

Muna Kalalin irin ayyukan da kowannenku ke yi, kuma muna gode wa masu halartar
wannan bikin.
Na gode.

